
UDK:159.9 
TADBIRKORLIK FAOLIYATIDA SHAXSLARARO MUNOSABATLARGA TA’SIR 
KO’RSATUVCHI OMILLAR, MEXANIZMLAR VA JIHATLARNING IJTIMOIY-

PSIXOLOGIK TAHLILI 
 

M.Xalimova 
Andijon davlat universiteti 

 
Annotatsiya. Ushbu maqolada tadbirkorlik faoliyatiga turtki bo’ladigan sabablar qatoriga 

shaxsning o’zini ko’rsatishga, xalqning moliyaviy resurslaridan bir qismini, qo’shimcha mehnat va 
boshqa resurslarni xo’jalik jarayoniga jalb qilishga imkon borligi, fuqarolarning qonuniy ravishda o’z 
daromadlarini oshirishga, qo’shimcha daromad keltiruvchi faoliyat turi bilan astoydil shug’ullanishga 
imkon beradigan omillar yoritilgan. 

Kalit so’zlar: tadbirkor, qadr-qimmat poydevori, ma’suliyat, iqtisodiy shart-sharoitlar, 
samaradorlik, axloqiy komponent. 

 
Социально-психологический анализ механизмов и факторов, влияющих на 
межличностные отношения в предпринимательской деятельности 

Аннотация. Oдной из причин предпринимательства является способность человека 
проявить себя, вовлечь в экономический процесс часть финансовых средств народа, 
дополнительную рабочую силу и другие ресурсы, законно увеличить свои доходы, заниматься 
предпринимательской деятельностью. В данной статье обсуждаются виды деятельности, 
приносящие дополнительный доход. 

Ключевые слова: предприниматель, ценностная основа, ответственность, 
экономические условия, эффективность, этическая составляющая. 
 

Socio-psychological analysis of  mechanisms and factors influencing interpersonal relations in 
entrepreneurial activity 

Abstract. One of the reasons for entrepreneurship is the ability of a person to prove himself, 
to involve in the economic process part of the financial resources of the people, additional labor and 
other resources, to legally increase their income.  In this article, activities that bring additional income 
are discussed. 

Keywords: entrepreneur, value base, responsibility, economic conditions, efficiency, ethical 
component. 

 
Tadbirkorlarga jamiyat tamonidan yaratilgan imkoniyatlar cheksiz, ammo ularning bu 

imkoniyatlarni qabul qilishi va munosabati, o’z faoliyatiga nisbatan shakllangan ma’suliyatini 
rivojlanganlik darajasini aniqlash dolzarb masaladir. Yangi sosial-iqtisodiy shart-sharoitlarga 
moslashish har bir shaxsdan ma’suliyatni talab etadi. Sababi, jamiyatning aksariyat qismida beqarorlik 
mavjud bo’lib, buni kishilar o’rtasidagi munosabatlar tizimi vaziyatga oid qarorlar asosida 
boshqariladi. Bu, ayniqsa, iqtisodiy munosabatlarda, tadbirkorlik faoliyatining o’zaro munosabatlari 
sohasida o’z aksini topadi. Jamiyatning ma’naviy, qadr-qimmati poydevorini sinovdan o’tkazadigan 
nisbiy beqaror sosial-iqtisodiy shart-sharoitlar munosabatlarni tartibga solishning muhim axloqiy 
komponenti sifatida mas’uliyatni o’rganishning ahamiyatini yanada oshiradi. Tadqiqot ishning 
dastlabki bosqichida, biz tadbirkorlarning shaxsiy kompetensiyalarini tekshirish uchun sinaluvchilarga 
mualliflik ishlanmamiz sanalgan “Tadbirkorlik faoliyatida shaxslararo munosabatlarga ta’sir 
ko’rsatuvchi determinant (omil, mexanizm, jihat)larni tadqiq etish va tadbirkor mas’uliyati 
samaradorligini aniqlash so’rovnomasi” bilan murojaat qildik. 

3.1-rasm. Respondentlarning millati bo’yicha ma’lumot (n=418) 
 

Sinaluvchilarning millati bo’yicha tahlillarga ko’ra, 275 nafar o’zbek, 42 nafar tojik, 25 nafar 
qirg’iz, 18 nafar rus, 16 nafar uyg’ur, 12 nafar tatar, 9 nafar koreys va 21 nafar boshqa millat vakillari 
IPSga jalb qilingan (3.1-rasmga qarang). 

Andijon, Farg’ona va Namangan viloyatlarida MChJ rahbari sifatida faoliyat olib borayotgan 
250 nafar hamda Andijon viloyatidagi o’zini o’zi band qilish bilan mashg’ul bo’lgan 168 nafar 
tadbirkorlar ishtirok etishdi.  

 

 
 
3.2-rasm. Respondentlarning jinsi bo’yicha ma’lumot (n=418) 
 

IPSda ishtirok etgan sinaluvchilarning 246 nafari erkak tadbirkor, 172 nafari ayol tadbirkor 
sanaladi (3.2-rasmga qarang). Ulardan, 275 nafari Andijon viloyatidan, 80 nafari Farg’ona viloyatidan 
va yana 63 nafari Namangan viloyatidan. 

Jamiyatda egallagan iqtisodiy mavqyeiga ko’ra, ishtirokchilarning 118 nafari (Andijondan 71 
nafar; Farg’onadan 22 nafar; Namangandan 25 nafar) o’zini yuqori segment vakili (badavlat shaxs) 
hisoblasa, 294 nafar (mos ravishda 198; 58; 38) i esa o’rta segment (o’rta hol oila) vakili deb bilishadi. 
Shuningdek, o’zini o’zi band qilish yo’li bilan tadbirkorlikni boshlagan 2 nafar Andijonlik respondent 
o’zini quyi segment (“Ayollar daftari”) vakili sifatida e’tirof etgan (3.3-rasmga qarang). 

3.3-rasm. Respondentlarning iqtisodiy mavqyei bo’yichama’lumot (n=418) 
 

Respondentlarning 137 nafari (Andijondan 118 nafar; Farg’onadan 14 nafar; Namangandan 5 
nafar) umumiy o’rta ma’lumot sohib(as)i sanalsa, 139 nafar (mos ravishda 108;18;13) i esa o’rta 
maxsus, kasb-hunar ta’limi bitiruvchisi ekan. Shuningdek, sinaluvchilarning 142 nafar (mos ravishda 
49;48;45) i oliy ma’lumot egalari hisoblashinar ekan (3.4-rasmga qarang). Bu yerda asosan oliy 
ma’lumot sohib(as)i bo’lgan respondentlar MChJ da rahbarlik qilayotgan tadbirkorlardir. Umumiy 
o’rta ma’lumot egalari orasidagi ustuvorlikni o’zini o’zi band qilganlar orasida kuzatish mumkin. 

 

 
 
3.4-rasm. Respondentlarning ma’lumoti bo’yicha ko’rsatkichlari (n=418) 

IPS da qatnashgan respondentlarimiz orasidan 62,9 foizi (Andijondan 183 nafar; Farg’onadan 
42 nafar; Namangandan 38 nafar) 10 yildan oshiq tadbirkorlik stajiga ega. 28,7 foizi (mos ravishda 75; 
28; 17 nafar) esa 5 yildan 10 yilgacha bo’lgan muddat oralig’ida tadbirkorlik faoliyatini yuritib 
kelishayotganligi e’tirof etishgan. 6,5 foizi (mos ravishda 12; 8; 7 nafar) 1 yildan 5 yilgacha bo’lgan 
muddat ichida tadbirkorlik faoliyatini boshlashgan. 1,9 foiz sinaluvchi (mos ravishda 5; 2; 1 nafar) 
yaqin bir yil ichida tadbirkorlik faoliyatida omadini sinab ko’rayotganligi ma’lum bo’ldi (3.5-rasmga 

qarang). Shuningdek, sinaluvchilarning 59,8 foizi (250 nafar) MChJ da rahbarlik qilayotgan 
tadbirkorlar bo’lishsa, 40,2 foizi (168 nafar) o’zini o’zi band qilganlar hisoblanadi. 

 

 
3.5-rasm. Respondentlarning tadbirkorlik staji bo’yicha ma’lumoti (n=418) 
 

IPS dagi “Nega siz ayni vaqtda tadbirkorlik va (yoki) o’zini o’zi band qilish faoliyati bilan 
shug’ullanishni yo’lga qo’ydingiz?” – degan savolga: 71,53 foiz sinaluvchi o’z javoblarida 
jamiyatning bozor iqtisodiyotiga bosqichma bosqich o’tish hisobiga oldingi ish joylarini yo’qotgach 
va (yoki) davlat sektorida ish o’rinlarini qisqarishi hamda ish o’rni yetishmasligidan kelib chiqqan 
moliyaviy muammolarga barham berish maqsadida “moddiy manfaatdorlik”ni; 67,94 foizi – “shaxsiy 
salohiyatimni oshirish va (yoki) kasbiy faoliyatni yangilash zarurati”ni; 65,79 foiz sinaluvchi 
“imkoniyatlarimni va (yoki) o’zimni ro’yobga chiqarish hamda atrofdagilarga tan olinish ehtiyoji”ni; 
61,72 foizi “hududda va (yoki) yoshlar, xotin-qizlarga yaratilgan komfort sharoitlar”ni va yana 
shuncha respondent “amalga oshirayotgan faoliyat turining atrofdagilarga foyda keltirishi va vatan 
ravnaqiga qo’shadigan ulushi”ni; 47,61 foizi – “mustaqillikka intilish va (yoki) ko’proq o’z vaqtiga 
ega bo’lish imkoniyati”ni; 46,41 foiz respondent “mas’uliyatli jamoada va (yoki) obro’li shaxslar bilan 
ishlash imkoniyati”ni; 23,68 foizi – “referent guruh tavsiyasi”ni; 18,42 foizi – “vaziyat taqazosi”ga 
ko’ra tadbirkorlik faoliyatini boshlashganligini sabab sifatida qayd etishgan holda javob berishgan 
bo’lsa, yana 16,51 foizi o’z variantlarini bayon qilishgan. 

Xususan, yosh-tadbirkordagi tezkor o’zlashtirish kompetensiyasi va innovasion kompetentlik 
o’zini o’zi band qilish sohasidagi tadbirkorlik ko’rinishlari bilan bog’liq muammolarni hal qilishda 
nostandart yondashuvlarni qo’llash amaliyotini rivojlantiradi. 

